
Abstrak: Industri pembinaan memainkan peranan penting dalam 
peningkatan ekonomi negara membangun seperti Malaysia. Pada suku 
tahun ketiga 2014 industri pembinaan telah menyumbangkan sebanyak 
9.6% kepada pengeluaran negara kasar (Jabatan Statistik Malaysia, 2015).

Dalam menjayakan hasrat ini, semua pihak yang terlibat dalam industri 
pembinaan haruslah bekerjasama dan berganding bahu agar 
perkembangan pesat industri ini sejajar dengan matlamat kerajaan untuk 
menjadikan Malaysia sebagai sebuah negara maju. Begitu juga peranan 
dan tugas Juruukur Bahan yang berkembang mengikut arus pembangunan 
dari masa ke semasa.

Juruukur Bahan merupakan pihak yang terlibat secara langsung dalam 
sesuatu projek bermula dari peringkat awalan sehingga penyediaan akaun 
muktamad adalah bertanggungjawab dalam memastikan kos projek tidak 
melebihi peruntukan yang telah ditetapkan oleh pihak majikan. Justeru 
itu, maklumat dan objektif yang tepat mengenai projek adalah penting 
untuk memastikan kos yang dianggarkan menepati dan di dalam 
lingkungan bajet yang telah ditetapkan oleh majikan.

Industri pembinaan memainkan peranan penting dalam peningkatan 
ekonomi negara membangun seperti Malaysia. Pada suku tahun 
ketiga 2014 industri pembinaan telah menyumbangkan sebanyak 
9.6 peratus kepada pengeluaran negara kasar (Jabatan Statistik 
Malaysia, 2015). Dalam menjayakan hasrat ini, semua pihak yang 
terlibat dalam industri pembinaan haruslah berkerjasama dan 
berganding bahu agar perkembangan pesat industri ini sejajar 
dengan matlamat kerajaan untuk menjadikan Malaysia sebagai 
sebuah negara maju. Begitu juga peranan dan tugas Juruukur 
Bahan yang berkembang mengikut arus pembangunan dari masa 
ke semasa. Juruukur Bahan merupakan pihak yang terlibat secara 
langsung dalam sesuatu projek bermula dari peringkat awalan 
sehingga penyediaan akaun muktamad adalah bertanggungjawab 
dalam memastikan kos projek tidak melebihi peruntukan yang telah 
ditetapkan oleh pihak majikan.  Justeru itu, maklumat dan objektif 
yang tepat mengenai projek adalah penting untuk memastikan kos 
yang dianggarkan menepati dan didalam lingkungan bajet yang 
telah ditetapkan oleh majikan.

Bagi memastikan projek berjalan lancar, seseorang Juruukur Bahan 
perlulah mendalami ilmu pengetahuan berkaitan Pra Kontrak dan 
Pasca Kontrak. Buku ini memberi pendedahan secara ilmiah dan 
pratikal berhubung pengurusan pra kontrak pembinaan untuk 
Juruukur Bahan khususnya dan secara am kepada pihak-pihak yang 
terlibat dalam industri pembinaan. Buku ini akan membincangkan 
secara menyeluruh pengurusan prakontrak bermula dari sejarah 
bidang ukur bahan sehingga kepada laporan penilaian tender.

P R A K A T A

1

JURUUKUR BAHAN: SEJARAH, KERJAYA, TUGAS DAN PROFESSIONALISM

1.1 Pengenalan 

Perkembangan pesat industri pembinaan bangunan, kilang-kilang 
dan perumahan memerlukan ramai tenaga profesional dalam 
bidang ukur bahan. Walaupun kerjaya ini kurang menonjol 
seperti jurutera atau arkitek tetapi peranannya amat penting dalam 
menjayakan setiap aktiviti pembinaan. Seorang Juruukur Bahan 
terlibat secara langsung dalam pengurusan kewangan dan kontrak 
binaan dari peringkat awal sehingga ke peringkat penyelesaian 
akaun muktamad. Juruukur Bahan sentiasa bekerjasama dengan 
ahli kumpulan perunding reka bentuk lain bagi memastikan 
kejayaan sesebuah projek binaan.

Antara tugas yang dijalankan oleh Juruukur Bahan termasuk 
memberi nasihat pada  peringkat perancangan mengenai kos yang 
terlibat dalam projek pembangunan yang dicadangkan. Mereka 
juga menyediakan kajian untuk menyelidik sama ada rancangan 
pembangunan itu akan menguntungkan atau merugikan pihak 
majikan. Juruukur Bahan juga bekerjasama dengan ahli kumpulan 
pereka bentuk bagi menentukan setiap elemen bangunan yang 
dicadangkan itu berpadanan dengan peruntukan kewangan, 
sehingga kepada penyediaan akaun muktamad bagi sesebuah 
projek binaan. Kursus yang ditawarkan di unversiti bertujuan 
melatih dan mengeluarkan bakal Juruukur Bahan dan pembantu 
teknik ukur bahan yang cekap dan bertanggungjawab kepada 
masyarakat. Di samping itu, negara ini juga memerlukan pendidikan 
yang bersesuaian mengikut perkembangan dan keperluan semasa 
dalam industri pembinaan.

PERINGKAT PROJEK PEMBINAAN

2.1 Pengenalan 

Dalam sesebuah pembangunan projek, terdapat beberapa 
proses yang perlu diikuti supaya pembangunan yang dijalankan 
dapat dibuat dengan baik dan mengikut syarat-syarat yang telah 
ditentukan. Pembinaan adalah salah satu peringkat yang terdapat 
di dalam proses pembangunan. Sebelum memasuki peringkat 
pembinaan ini, terdapat beberapa peringkat yang perlu dilalui 
yang melibatkan tanggungjawab pengurus projek secara langsung 
untuk memastikan tiada sebarang masalah timbul semasa 
pembinaan nanti. Proses-proses yang terdapat di dalam sesuatu 
pembangunan adalah seperti berikut :-

2.2 Peringkat Awalan 

Di peringkat ini, kajian kemungkinan akan dijalankan ke atas 
sesuatu projek tersebut untuk mengetahui sama ada ia memberi 
keuntungan atau tidak dan juga untuk mengkaji sebarang masalah 
semasa menjalankan projek tersebut. Pada peringkat ini juga, kerja 
perolehan tanah juga dibuat sama ada melalui pengambilan balik 
tanah, berimilik tanah kerajaan dan pembelian tanah berimilik. 
Tanah-tanah yang telah diperolehi tadi akan terlibat di dalam 
beberapa proses iaitu seperti permohonan tukar syarat, pecah 
sempadan atau pecah bahagi dan juga penyatuan tanah.

B A B  2

PERJANJIAN KONTRAK PEMBINAAN

3.1 Pengenalan 

Perjanjian kontrak binaan akan menerangkan undang-undang 
yang mengikat antara dua pihak iaitu kontraktor dan majikan. 
Bagi pihak kontraktor, mereka hendaklah menyempurnakan 
kerja sebagaimana yang diarahkan sementara majikan perlu 
membuat bayaran kerja yang telah siap. Kebanyakan kontrak 
binaan mempunyai ciri-ciri yang sama terutama sekali mengenai 
tanggungjawab bagi satu pihak tentang hak milik tapak, penyiapan, 
penetapan, kerja-kerja memperbaiki kerosakan dan sebagainya. 
Perbezaan prinsip di dalam pemilikan jenis kontrak hendaklah 
ditimbangkan terlebih dahulu sebelum ia dipilih.

B A B  3

ANGGARAN AWAL KOS PEMBINAAN

4.1 Pendahuluan

Lazimnya, cara yang biasa digunakan oleh Jabatan Kerajaan, 
Badan-badan Berkanun dan juga pihak firma untuk membina 
sesuatu bangunan adalah dengan memanggil tawaran.

Sebelum kontraktor memasuki sesuatu tawaran, beberapa perkara 
perlu diambil perhatian:

i. Kontraktor mungkin melaksanakan beberapa kerja kontrak 
dalam tempoh yang sama dan segala tumpuan, kewangan 
dan tenaga buruh telah ditumpukan pada projek tersebut. 
Dengan itu jika ia berjaya memasuki tawaran lain, 
kemungkinan besar ia akan gagal.

ii. Untuk melaksanakan projek masalah tenaga buruh perlu 
dikaji kerana ini melibatkan perbelanjaan dan harga 
tawaran kontraktor.

iii. Bahan yang hendak digunakan di dalam tawaran itu 
hendaklah dikaji sama ada mudah diprolehi dan harga 
bahan tersebut.

iv. Lawatan ke cadangan tapak bina perlu dilaksanakan supaya 
dapat mengkaji masalah-masalah yang berkemungkinan 
akan berlaku kelak.

B A B  4

DOKUMENTASI TENDER DAN PROSES PENENDERAN

5.1 Pengenalan 

Tender adalah penyerahan yang dibuat oleh bakal kontraktor 
sebagai tindak balas kepada jemputan untuk tender. Penender 
membuat satu tawaran untuk penyiapan kerja, membekalkan 
barang atau perkhidmatan. Dokumen tender boleh disediakan 
untuk pelbagai kontrak seperti; bekalan peralatan, kontrak 
pembinaan utama (termasuk reka bentuk oleh kontraktor), 
perobohan, dan lain-lain.

Sebaik-baiknya, dokumen tender perlu disusun berdasarkan 
kepada beberapa siri pakej kerja (walaupun hanya terdapat satu 
kontrak utama). Setiap pakej disertakan dengan lukisan reka 
bentuk sendiri dan spesifikasi sesuai yang akan diberikan oleh 
kontraktor utama kepada subkontraktor yang berkaitan dengan 
pakej kerja tersebut. Ini menjadikan proses meletakkan harga 
tender lebih mudah untuk dibuat perbandingan dengan penender. 
Namun begitu, pakej yang terlalu banyak meningkatkan bilangan 
muka surat dalam dokumen tender dan mengundang pelbagai 
masalah yang mungkin berlaku.

Pada asasnya, dokumen tender mengandungi:

 i. Surat jemputan untuk tender. 

 ii. Borang tender. 

 iii. Kerja-kerja Awalan 

B A B  5

TEMPOH SAH LAKU TENDER DAN PENILAIAN TENDER

6.1 Pengenalan 

Tender-tender hendaklah terus sah selama tempoh 90 hari dari 
tarikh akhir bagi penyerahan tender sebagaimana yang ditetapkan 
dalam Notis Tender dan kontraktor tidak dibenarkan sama sekali 
menarik diri dalam tempoh tersebut. Tempoh sah laku tender 
hendaklah tidak terlalu panjang yang mungkin menyebabkan 
kontraktor menaikkan harga tender mereka. Majikan tidak 
digalakkan melanjutkan tempoh sah laku tender mereka.

6.2 Penarikan Diri Semasa Proses Tender 

Seandainya kontraktor menarik diri di dalam Tempoh Sah Laku 
Tender atau sebarang tempoh yang dilanjutkan (setelah kontraktor 
memberi persetujuan untuk melanjutkan tempoh), tindakan 
disiplin akan diambil terhadap kontraktor. Antara tindakan disiplin 
yang mungkin boleh diambil adalah:

 i. Digantung daripada mengambil bahagian dalam tender-
tender kerajaan selama beberapa tahun. 

 ii. Kontraktor berkenaan akan ditamatkan pendaftaran dengan 
Pusat Khidmat Kontraktor dan nama pemilik modal serta 
ahli Lembaga Pengarah disenarai hitamkan.

 iii. Jika ada wang kesungguhan ianya tidak akan dipulangkan 
kepada kontraktor.

